
 

 

 

 

 

 

კინემატოგრაფია 1895 წელს შეიქმნა, როგორც დიდი აუდიტორიის მოზიდვის საშუალება. 

იგი იყო წარმატებული ექპერიმენტი მრავალწლიანი საპროექციო ფარნებისა და მსგავსი 

გამოგონებების შემდეგ, რამაც საფუძველი დაუდო იმას, რასაც ჩვენ ახლა კინოს სახელით 

ვიცნობთ.  

ძალიან რთულია კინოს ისტორიის ადრეულ წლებზე წერა, მით უმეტეს, ადრეული 

ფილმების პოვნის მცდელობა, რადგან ბევრი დაიწვა, მოიპარეს და გაიყიდა ათწლეულების 

მანძილზე. ზოგიერთი ნამუშევარი  სამუდამოდ დაიკარგა ცუდი შენახვის გამო; ზოგი კი 

მოულოდნელად იქნა ნაპოვნი. ამ მიზეზით, კინობიბლიოთეკების მუშაობა ფუნდამენტური 

იყო, რადგანაც 1930-იანი წლებიდან მათ წამოიწყეს მნიშვნელოვანი სამუშაო ფილმების 

შენარჩუნებისა და აღდგენისთვის.  

იტალიაში, რამოდენიმე კინოწარმოებამ, რომლებიც დაინტერესდნენ მნიშვნელოვანი 

ისტორიული ფაქტების მოთხრობით, პოპულარობა მოიპოვა 1900-იანი წლების დასაწყისში.  

იტალიური კინემატოგრაფიის პირველი შინაარსობრივი ფილმია La presa di Roma (The Taking 

of Rome/რომის აღება).  ფილმში აღდგენილია ისტორიული მოვლენა, რომელიც ცნობილია 

როგორც Porta Pia-ს (პიას ჭიშკარი) დაცემა 1870 წელს, რამაც საფუძველი დაუდო რომის 

შეერთებას იტალიის სამეფოსთან და ამასთან ერთად, პაპის სახელმწიფოს დასასრულს. 

ფილმის ორიგინალი 10 წუთიდან შენარჩუნებულია მხოლოდ 4, რომლებიც აღდგენილ იქნა 

CSC - Centro sperimentale di cinematografia-ს (კინემატოგრაფიის ექსპერიმენტალური ცენტრი) 

მიერ.  

 

 

 

 

 


